
Mozzjoni għal riżoluzzjoni tal-Parlament Ewropew dwar il-posponiment tal-Konferenza 
dwar il-Ġejjieni tal-Ewropa sakemm l-Organizzazzjoni Dinjija tas-Saħħa tiddikjara t-
tmiem tal-pandemija tal-COVID-19

Il-Parlament Ewropew,

– wara li kkunsidra l-intenzjoni li l-pubbliku jiġi involut fil-proċess tal-Konferenza dwar 
il-Ġejjieni tal-Ewropa permezz ta' laqgħat fiżiċi,

– wara li kkunsidra d-dikjarazzjoni tal-Organizzazzjoni Dinjija tas-Saħħa (WHO), tat-
30 ta' Jannar 2020, li t-tifqigħa tal-COVID-19 tikkostitwixxi Emerġenza tas-Saħħa 
Pubblika ta' Rilevanza Internazzjonali (PHEIC),

– wara li kkunsidra l-Artikolu 143 tar-Regoli ta' Proċedura tiegħu,

A. billi l-Presidenza Portugiża tal-Kunsill indikat li l-Konferenza dwar il-Ġejjieni tal-
Ewropa tista' titnieda fid-9 ta' Mejju 2021;

B. billi l-involviment pubbliku fil-Konferenza matul emerġenza tas-saħħa pubblika 
jikkostitwixxi sfida insormontabbli, u jirriskja li jnaqqas l-importanza tal-
parteċipazzjoni pubblika, u b'hekk jillimita l-kontribut taċ-ċittadini;

1. Iqis li dan mhuwiex il-waqt u li huwa potenzjalment perikoluż għas-saħħa pubblika li 
titnieda l-Konferenza dwar il-Ġejjieni tal-Ewropa matul pandemija li għadha għaddejja;

2. Jistieden lill-Kummissjoni, lill-Kunsill u lill-Parlament jipposponu t-tnedija tal-
Konferenza sakemm id-WHO jew l-Istati Membri kollha tal-UE jiddikjaraw li l-
pandemija spiċċat.


